
SAN’ATNING TARBIYAVIY AHAMIYATI. KULOLCHILIK, TOSHTAROSHLIK VA
HAYKALTAROSHLIK SAN’ATI.

Po’latov Dilmurod
san atshunoslik fanlari bo yicha falsafa doktori.
Mirhakimova Guljaxon
NamDU magistranti.

Annotatsiya: Maqolada tasviriy san'at tarixi, san’atning kelib chiqishi, mazmuni va
mohiyati haqida ma'lumotlar berishga harakat qildik. Tasviriy san’atning tur va janrlari
haqida dalbllar asosida muhim ma'lumotlar keltiriladi .

Kalit sozlar: fan, san’at, jamiyat, tafakkur, kamol, go‘zallik , animalist lotincha,
animal, hayvon, hayvonlarni,  tasvirlovchi,  rassom. xudbinlik, oliyjanoblik,
insonparvarlik, kompozitsiya —compositio, tuzilish, qurilish, badiiy, asar, obraz, vosita,
muayyan, g‘oyaviy, maqsad, xizmat, qiladigan, tartib, joylashish, rangtasvir...

San’at juda gadim zamonlarda, mehnat jarayonining taraqgiyoti natijasida paydo
bo‘ldi. Mehnat jarayonida inson tafakkuri kamol topdi, go‘zallik hissi ortdi, voqelikdagi
go‘zallik, qulaylik va foydalilik tushunchalari kengaydi. Sinfiy jamiyat vujudga kelishi
bilan esa ijtimoiy taraqqiyotda katta o‘zgarishlar sodir bo‘ldi; aqliy mehnat jismoniy
mehnatdan ajralib chiga boshladi. Bu esa fan va san’at rivojida muhim ahamiyat kasb
etdi. Professional san’at va san’atkorlar shu davrda paydo bo‘ldi. San’at esa o‘zining
0‘ziga xos xususiyatini, sinfiyligini namoyon etib, hukmron sinfning ideologiyasini
targ'ib etuvchi kuchli g‘oyaviy qurolga aylandi. Lekin shunga garamay, omma orasidan
etishib chiqqan iste’dodli ijodkorlar mehnatkash xalq ommasining orzu-istaklarini,
ularning go‘zallik va xudbinlik, oliyjanoblik va insonparvarlik haqidagi tushunchalarini
ifoda etuvchi asarlar yaratdilar. Xalgning turmushi, hulq va odatlari, yutuq va
mag'lubiyatlari ularning asarlarida o‘z ifodasini topdi. Ular bir davrda mavjud bo‘lgan
ana shunday san’at hayot go‘zalliklarini tasvirlab, odamlarda yuksak xislat va
fazilatlarni kamol toptirdi, ularni tenglik, ozodlik, birodarlik, yorqgin kelajakka
intilishga da’'vat etdi.

Haqgigatdan ham insoniyat yaratib qoldirgan madaniy qadriyatlar oddiy boyliklar
bo‘lib golmay, balki o‘zida inson aql-zakovati, hayot to‘g'risidagi fikr- o‘ylarini aks
ettiruvchi ko‘zgu hamdir. Jahon san’ati tarixini o‘rgatish, uning taraqqgiyot qonunlarini
tushunish, nodir yodgorliklar bilan tanishish, o‘tmish odamlarning his-tuyg'u, hayotiy
tajribalarini o‘rganish g‘oyaviy-estetik qgarashlarning shakllanishini bilish demakdir.
Bu so‘zsiz, kishilarda hayotiy tajribalarning boyishiga, hayotga yanada keng va
atroflicha yondoshishga yordam beradi. Tasviriy san’at turlariga rangtasvir,
arxitektura, grafika, haykaltaroshlik kiradi.

Rangtasvir tasviriy san’atning eng muhim turlaridan bo‘lib, maxsus polotnolarga,

devorlar%a ishlanadi. Tasviriy san’at asarlarida ifodalangan maqgsad va mazmunni

ochib berishda rang muhim o‘rin egallaydi. Rangtasvir asarlari xarakteriga ko‘ra
monumental, dekorativ, mo“jaz, dastgohli turlarga bo‘linadi. Monumental rangtasvir
me'morchilik bilan bog‘liq bo‘lib, ular uylarning devorlarini, shiftlarini bezashda
go‘llaniladi. Katta hajmda uzoqdan ko‘rishga mo‘ljallanganligi uchun bular
yaxlitlashtirilgan holda ishlanadi, ranglar ham shartli ravishda olinadi.

Mo‘jaz san’at asarlari turli mamlakatlarda shu jumladan O‘zbekiston hududida
juda ham gqgadim zamondan taraqgiy etib, qadimiy qo‘lyozmalarga ishlangan.
Chunonchi, Alisher Navoiyning “Xamsa” asarlariga ishlangan rasmlar bunga misol bo‘la
oladi.

Dastgohli rangtasvir asarlari keng tarqalgan bo‘lib, maxsus matolar, karton,
yog‘och, romkaga tortilgan mato-xolst va shu kabilarga ishlanadi. Dastgohli rangtasvir
moybo‘yoq, guash, suvbo‘yoq, tempera buyoqglarida maxsus dastgoh (molbert) larga
o‘rnatilib ishlanadi. Grafika - lotincha “grafo” so‘zidan olingan bo‘lib, “yozaman”,
“chizaman” degan ma’'noni anglatadi. Tasviriy san’atning bu turiga oddiy va rangli
galamda ko‘mir, pastel, sangina, suvbuyoq, guash va tushda ishlangan bezaklar, turli
plakatlar, hajviy rasmlar va haqazolar kiradi. Haykaltaroshlik - tasviriy san’at
turlaridan biri. U lotincha “skulpo” so‘zidan olinib, qattiq materiallarga “qirqgish, kesish,
o'yish, taroshlash” orqali ishlov berish ma’nosini anglatadi.

Portret - rangtasvir janrlari ichida eng qadimiylaridan bo‘lib, kishilarning tashqi
va ichki kechinmalarini tasvir orqali ochib beradi. Portret janrida ishlangan tasviriy
san’at asarlari bizga musavvir yashagan davrni, madaniyatini hamda tasvirdagi
kishining ruhiyatini asarda talgin etadi. Avtoportret - portret janrining
ko‘rinishlaridan biri bo‘lib, musavvir o‘zining tashqi qiyofasini o0‘zi tasvirlaydi.
Manzara - janrdagi asarlarda borliq, tabiatdagi ko‘rinishlar haqqoniy aks ettiriladi.
Manzarada fagatgina narsa va voqealar emas, balki musavvirning ichki kechinmalari
ham ifodalanadi. Ayrim musavvirlar vodiylarni, tog‘u-toshlarni tasvirlashga ishqgiboz
bo‘lsalar, boshqalari dengiz manzarasini tasvirlashda mohirdirlar. Manzara janrida
musavvirlardan O‘Tansigboevning “O‘zbekistonda mart”, “Jonajon o‘lka”, “Mening
qo‘shig'im”, N.Kashinaning “Tog'da bahor”, Z.Inog‘omovaning “Arpa o‘rimi”, “Choyga”,
R.Temurovning “Bibixonimda bahor”, “Ulug'bek madrasasi” asarlari mualliflarga
shuhrat keltirdi.

Natyurmort - fransuzcha so‘z bo‘lib, “jonsiz tabiat” degan ma’'noni anglatadi. Bu
janrda musavvir asosan insonni o‘rab turgan atrof muhitdagi narsalar, turmushda
go‘llaniladigan buyumlar, ozig-ovqat mahsulotlari, gullar, meva va boshqgalarni
tasvirlaydi. U o‘z asarida tevarak-atrofdagi narsalarni tasvirlash orqali uning xarakterli
xususiyatlarini, voqgea qaysi davrda ro‘y berayotganligini ham ko‘rsata oladi. Taniqli
jjodkor musavvirlardan R.Axmedov, L.Salimjonova, o‘Abdurahmonov va boshgalar
natyurmort janrida barakali ijod qilmoqdalar.

Tarixiy janrda ishlangan suratlar orqali biz uzoq o‘tmishda bo‘lib o‘tgan voqea-
hodisalar, tarixiy shaxslar, xalglarning turmush madaniyati bilan tanishamiz. Tarixiy

janrning ko‘rinishlaridan biri jang (botal) manzaralaridir. Botal janr - “botal”

fransuzcha so‘z bo‘lib, “jang”, “urush” ma’nosini bildiradi. U jang manzaralarini o‘zida
aks ettiradi. Bu janrda jang va harbiy yurishlar manzarasi asosiy o‘rinni egallaydi.
Botalist - rassomlarning asarlarida jangchi obrazi, uning qgahramonligi, mardligi,
jasorati hamda o‘z ona Vataniga bo‘lgan cheksiz muhabbati ifodalanadi. Leonardo da
Vinchi, M.B.Grekov, G.K.Savitskiy, A.A.Deyneka, V.V.Volkov va boshgalar ana shunday
musavvirlardandir. Taniqli ijodkor M.Nabievning “Spitamen qo‘zg‘oloni”, musavvir
R.Rizamuhammedovning “Muganna qo‘zg‘oloni”, musavvir T.Sodigovning
“To‘marisning qasosi” nomli asarlari bunga yorqin misol bo‘la oladi.

Animalistik - janr o‘zgacha tasviry san’at turidir. U lotincha “anima”, “hayvonot
olami” degan ma’'noni bildiradi. Animalistik rassom hayvonot dunyosiga zo‘r giziqish,
sevgi va mahorat bilan yondoshadi. Hayvonot dunyosi ibtidoiy odamlar hayotida katta
ahamiyatga ega bo‘lgan. O‘sha davrda ular g'orlarining devorlariga kiyik, qo‘tos,
mamontlarning suratlarini chizganlar. Qadimga Yaponiya va Xitoyda hayvonlarning
tasvirlari dekorativ nagshlar tuzishda hamda monumental kompozitsiyalar yaratishda
asosiy hisoblangan. XVI asrga kelib hayvonot olami anatomiyasini buyuk musavvirlar
Leonardo da Vinchi va A.Dyurerlar ishladilar.

Keksa haykaltarosh va grafik musavvir V.A.Vatagin o‘zining asarlarida to‘rt oyoqli
do‘stlarini hagqoniy va ishonchli tasvirlaydi.

Mashg‘ulot rahbari o‘quvchilarga nazariy bilim berish jarayonida mazmunni
to‘liq ochib berishi uchun jonli nutq orqali so‘zlash bilan birga musavvirlar asarlaridan
surat-lavhalar, adabiyotlar, kino, diafilmlar va slaydalardan unumli foydalanishi
magqgsadga muvofiqdir.

Maishiy janr: tasviriy san’atda bu janrdagi asarlar kishilarning kundalik hayotini,
turli vogealarni o‘zida mujassamlashtiradi. Aksariyat rangtasvirda aks etuvchi maishiy
janr ilk bor XVII asrda yashab ijod etgan Golland rassomlari - Piter de Xox, Ostade,
Sten, Terborx, Vermer Kkabilar ijodida namoyon bo‘ladi. Realist rassomlardan
P.Fedotov, V.Perov, V.Maksimov, V.Makovskiy, K.Savitskiy, I.Repin kabilar maishiy
janrning taraqqiyotiga katta hissa qo‘shdilar. O‘zbek rassomlaridan R.Axmedov,
M.Saidov, Z.Inog'omov, R.Choriev, o.Abdurahmonovlar ham shu janrda barakali ijod
etmoqdalar.

Ibtidoiy jamoa tuzumi insoniyat taraqqiyoti tarixidagi eng birinchi va uzoq davom
etgan bosqichlardan hisoblanadi. Bu bosqgichni hamma xalq va elatlar oz boshidan
kechirdilar. Ana shu uzoq davom etgan taraqqiyot jarayonida hozirgi zamon odami tipi
paydo bo‘ldi, odamlar jamoasi yuzaga keldi. Ishlab chiqarish kuchlarining zaifligi
odamlarni kollektiv bo‘lib yashash va mehnat gilishga da’'vat etdi. Ular qudrat birlikda
ekanligini, hayotning ilk bosqichidayoq sezdilar. Bu qudrat ularni tabiat sirlarini
o‘rganishga boshladi. Madaniyat va san’at ravnaqiga zamin yaratdi.

Ibtidoiy jamoa tuzumidan bizgacha ashyoviy dalillar - mehnat va ov qurollari, uy-
anjomlari va bezak buyumlari, odamlar yashagan manzil qoldiglari etib kelgan. Shular
ibtidoiy jamoa kishisining estetik va diniy qarashlarini bilishga, ibtidoiy jamoaning

madaniyati haqida tasavvur hosil qilishga yordam beradi. Tuproq ostida qolib ketgan

moddiy yodgorliklar, odam va hayvonlar jasadining qoldiglari, g'or va erto‘la
devorlariga chizilgan surat va bo‘rtma tasvirlar ibtidoiy jamoa davri tarixini
o‘rganishning muhim manbai hisoblanadi. San’at qachon va ganday paydo bo‘lgan?
San’at gadim-qadimda kishilarning mehnati jarayonida yuzaga keldi va rivojlandi.
Inson madaniyati taraqqiyot olamiga qadam qo‘ydi. San’atning yuzaga Kkelishi
insonning ob’ektiv voqelik to‘grisidagi bilimlarining chuqurlashishiga, oz avlodi
tajribalaridan bahramand bo‘lishga olib keldi. Bu uni tabiat kuchlariga qarshi
kurashishga da’vat etdi, uning aqliy kamoloti, estetik qarashlari rivojini jadallashtirdi.

Haykaltaroshlikda hayvonlar tasvirini yasash keng o‘rinni egallaydi. Odam tasviri,
aynigsa, ayollar haykali paleolit davrida keng uchraydi. G arbiy Yevropadan (Avstriya)
topilgan “Villendorf Venerasi” deb nomlangan haykal mashhurdir. Haykal hajm
jihatidan katta emas, (balandligi 0,06 m.) lekin ko‘rinishi jihatidan monumental.
Haykalda ortiqcha detallar yo‘q. Ichki kuch-qudratga to‘la haykalda bosh gismi bir oz
belgilangan, yuz deyarli ishlanmagan, past tomonida tugallik yo‘q, lekin shunga
garamasdan, haykal o‘zining to‘laqonliligi, ichki kuchga to‘laligi bilan yaxshi taassurot
goldiradi.

Mezolit yoki o‘rta tosh asrida odamlar katta bo‘lmagan to‘daga ajralgan holda
yashay boshlashlari ularga bir joydan ikkinchi joyga erkin ko‘chib o‘tish, katta er
maydonlaridan foydalanish imkoniyatini berdi. Qurollarning (mehnat va ov qurollari)
ixcham, qulay bo‘lishiga e’tibor kuchaydi. O‘q, kamon-yoy, gayiqglarning ixtiro gilinishi
ibtidoiy jamoa kishisining hayoti yanada yaxshilanishini ta’'minladi. Odamlar yog'och,
gamishdan foydalanib, o‘zlariga kerakli buyumlar yasay boshladilar.

Sharqiy Ispaniya, Kavkaz, O‘rta Osiyodan topilgan suratlar diqgatga sazovordir.
“Kiyiklarni ovlash” (Ispaniya) suratlarida obrazlar shartli (kamon otayotgan
ovchilarda bu shartlilik yaqqol seziladi), sxematik, o‘ta soddalashtirilgan holda
tasvirlangan. Lekin bu shartlilik rassom aytmoqchi bo‘lgan fikrni tushunishga halagqit
bermaydi. Ov manzarasidagi holat - kiyiklarning jon talvasada qochishi, ovchilarning
epchillik bilan olib borayotgan hujumlari, ov paytidagi shijoat, hayajon ibtidoiy jamoa
rassomi tomonidan ifodali talgin etilgan. O‘rta Osiyo (Surxondaryo, Farg'ona),
Ozarbayjon (Kobiston)dan topilgan suratlarda ham shu holatni ko‘ramiz. Zaravutsoy
(Surxondaryo), Seymalitosh (Farg'‘ona) suratlari mashhurdir. Bu suratlarda
ovchilarning hayvonlarga hujumi aks ettirilgan. Zaravutsoydagi niqob kiyib, o‘ljasiga
yaginlashayotgan ovchilarni aks ettirgan surat o‘tmish hayotining ma’naviy dunyosini
bilishga xizmat qiladi. Kulolchilik va boshqa buyumlarni nagsh bilan bezash keng tus
oldi. Parallel, spiralsimon va to‘lginsimon chiziglar, konsentrik aylanalar shu davrdagi
ko‘pgina nagshlarning asosini tashkil etadi. Geometrik naqshlar asta-sekin sxematik
odam, hayvon va o‘simliklar dunyosidan olingan shakllar bilan boyitilib, mazmunan
kengayib bordi. Uning elementlari koinot kuchlarining ramziy belgilarini aks ettira
bordi. Masalan, rozetka-quyosh ramzi, to‘lginsimon chiziqg-harakat, suv ramzi va h.k.

Bronza asri eramizdan avvalgi 3 ming yillik o‘rtalarida bo‘lib, odamlar misni

qalay, qo‘rg‘oshin, rux yoki surma bilan eritib, bronza tayyorlashni o‘rganib oldilar.

Bronza qurollar, yarog‘-aslaha, zebu ziynat yasash uchun asosiy material bo‘lib
goldi. Er yuzida bronza asri boshlandi. Bronza asrini deyarli hamma xalq va elatlar
boshidan kechirdi. Lekin bu asr ba’zi xalglarda (masalan, Eron, Mesopotamiya, Kavkaz,
O‘rta Osiyo) bir muncha erta, eramizdan avvalgi 3 minginchi yillar o‘rtalarida
boshlangan bo‘lsa, boshga erlarda (masalan, Kichik Osiyo, Suriya, Falastin, Kipr va
Qrimda) eramizdan avvalgi 3 va 2 minginchi yillar chegarasida, Misr, Xitoy, Xindiston,
Yevropada eramizdan avvalgi 2 minginchi yillarda sodir bo‘ldi. Bronzaning ixtiro
etilishi inson tafakkurining muhim g‘alabasi edi. Bu ixtiro ijtimoiy hayot taraqgiyotini
yanada tezlashtirdi, ishlab chiqarish kuchlarini rivojlantirdi, mehnat unumdorligini
oshirib, qo‘shimcha mahsulot to‘planishini ta’'minladiki, bu o0z navbatida inson
ma’'naviy olamining o‘zgarishi va boyishiga olib keldi.

O‘rta Osiyo erlarida bronza asri eramizdan avvalgi 3 ming yillik o‘rtalariga to‘g'ri
keladi. Bu erlarda materiallardan buyumlar ishlash keng tarqaldi. Jumladan,
Farg'‘onadan topilgan bilakuzuklarda qo‘y va sher tasviri, aynigsa, ta’sirli chiqgan.
Bronza asrida O‘rta Osiyoda kulolchilik yanada rivojlandi. Kulolchilik dastgohlarining
yuzaga Kkelishi esa, so‘zsiz, yaratilgan buyumlarning yanada nafis va go‘zal bo‘lishini
ta'minladi. Chustdan topilgan qizil fonga qora bo‘yoglar bilan rasm va nagshlar
ishlangan sopol buyumlar diqgatga sazovordir.

Ibtidoiy jamoa tuzumining so‘nggi bosqichi bo‘lgan temir asri, “harbiy
demokratiya” insoniyat ma’naviy dunyosining murakkablashishi, ijtimoiy hayotda
urush, talon-tarojlikning kuchayishi va jamoada harbiy rahbarlarning roli ortishi bilan
xarakterlanadi. Ijtimoiy hayotga kirib kelgan temir, tosh va gisman bronza buyumlarni
hayotdan siqib chigardi. O‘z xususiyati jihatidan mustahkam bo‘lgan bu metall ishlab
chiarish kuchlarining ortishi va mehnat unumdorligini kuchayishiga samarali ta’sir
qildi, ayniqsa, dehqonchilik imkoniyatlarini kengaytirdi.

Aytishimiz mumkinki, temir asrida ham amaliy-dekorativ san’at etakchi o‘rinni
egalladi. Kulolchilik texnikasining murakkablashishi, kulolchilik uchun dastgohlarning
keng ko‘lamda ishlatilishi uning sifatini o‘zgartirdi, yangi tur va formalarni yuzaga
keltirdi. Bezash ishlarida geometrik naqgshlardan tashqari, syujetli kompozitsiyalardan
foydalanish tendensiyalari rivojlandi.

